1 Timote 1:1 1 1 Timote 1:10

1 Timote

1 Mwen menm, Pol, yon apot Jezikri dapre volonte
Bondye, Sove nou, ansanm ak Jezikri ki tout espwa nou,
Zm'ap ekri ou, Timote, pitit lejitim mwen nan konfyans
mwen gen nan Bondye. M'ap mande Bondye, Papa a, ak
Jezikri, Seye nou an, pou yo gen pitye pou ou, pou yo ba
ou benediksyon ak ke poze. 3 Se pou ou rete nan lavil
Eféz, jan m' te mande ou la lé mwen t'ap pati pou peyi
Masedwan. Paske, gen kek moun nan lavil Efez la k'ap
moutre 10t yo yon bann ot bagay ki pa vre. Se pou ouba yo
lod sispann fe sa y'ap fé a. 4Di yo wete lide yo sou vye istwa
san fondman sa yo, sou lis non gran granparan moun ki
byen long. Bagay sa yo lakoz moun fe yon bann diskisyon
initil. Yo p'ap sévi plan travay Bondye a, jan nou konnen
I', gremesi lafwa a. 5 W'ap ba yo 10d sa a, pou yo ka rive
gen renmen ki soti nan yon ke ki nan kondisyon pou sevi
Bondye, nan yon konsyans trankil ak yon konfyans sense
nan Bondye. © Gen ladan yo ki pedi chemen yo, yo lage
ko yo nan yon bann diskisyon san sans. 7 Yo ta renmen
pase pou moun k'ap moutre lalwa Bondye a. Men, yo pa
konprann anyen ni nan sa y'ap di a, ni nan keksyon y'ap
defann lan. 8 Nou konnen lalwa se yon bagay ki bon depi
ousevi ave ' jan ou dwe sévi ave I' 1a. 2 Se pou nou chonje
tou yo pa mete lalwa pou moun k'ap aji byen. Lalwa a se
pou malveyan yo, pou moun k'ap fé rebel, pou mechan
yo, pou moun k'ap fé peche, pou moun ki pa gen respe
ni pou Bondye ni pou larelijyon, pou moun k'ap touye
manman yo ak papa yo, pou ansasen, 1% pou moun k'ap
fé imoralite, pou moun ki gen vye més gason ak gason,
fanm ak fanm, pou moun k'ap vann esklav, pou moun

k'ap bay manti, k'ap fe séman pou twonpe moun. Lalwa
a se pou tout moun k'ap fe tout kalite bagay ki pa dako
ak verite yo moutre nou an. ! Verite sa a, nou jwenn li
nan bel mesaj Bondye te mete m' reskonsab pou anonse
a. Se bon nouvel ki pale nou sou Bondye ki merite nou
fe lwanj pou li a. 12 M'ap di Jezikri, Seye nou an, mesi
deske li ban m' fos kouraj pou m' fé travay mwen. M'ap
dil' mesi deske li te konsidere m' anpil poul' te fé m' tout
konfyans sa a, pou ' te chwazi m' pou sevis li, 13 atout nan
tan lontan mwen te konn pale |' mal, mwen te pesekite I,
mwen te joure li. Men, se Bondye menm ki te gen pitye
pou mwen, paske le sa a mwen pa t' gen konfyans nan li.
Konsa, mwen pa t' konnen sa m' t'ap fe. 14 Jezikri, Seye
nou, fé m' anpil fave: li fé m' gen konfyans ak renmen
nou jwenn le n'ap viv ansanm nan Kris la. 15 Sa se yon
pawol ki vre, pawol tout moun te dwe kwe: Jezikri te vini
sou laté pou delivre moun k'ap fe peche. Mwen menm,
mwen pi mal pase yo tout. 16 Men, se poutet sa Bondye
te gen pitye pou mwen. Mwen menm ki te pi mal pase yo
tout, se pou mwen Jezikri te moutre jan I' ka gen pasyans.
Konsa, mwen tounen yon egzanp pou tout moun ki pita
va gen pou mete konfyans yo nan li, pou yo ka resevwa
lavi ki p'ap janm fini an. 17 Se poutét sa, ann chante, ann
fe Iwanj pou li pou tout tan, li menm ki sel Bondye nou
pa ka we a, Wa ki la pou tout tan an epi ki p'ap janm
mouri a. Amen. 18 Timote, pitit mwen, m'ap renmet ou
komandman sa a, dapre pawol pwofét Bondye yo te di sou
ou nan tan lontan an. Pran fos sou pawol sa yo pou ou
ka mennen batay la byen. 19 Kenbe konfyans ou fém nan
Bondye ak konsyans ou an repo. Gen moun ki refize koute
konsyans yo. Se konsa yo pedi konfyans yo. 20 Nan yo gen
Imene ak Aleksann. Mwen lage tou de nan men Satan pou
yo aprann pa pale mal sou Bondye.

1 Pou konmanse, m'ap mande pou nou lapriye Bondye
pou tout moun. Fe |' tout kalite demann pou yo, mande I'
padon pou yo, di I' mesi pou yo. 2 Se pou nou lapriye pou
chef yo ak tout 1ot moun ki gen otorite nan men yo, pou
nou ka viv trankil ak ke poze nan sévis Bondye a, ak yon
konpotman ki respektab sou tout pwen. 3 Se bagay konsa
ki byen, ki fé Bondye, Sove nou an, plezi. 4Li ta renmen

we tout moun sove, li ta renmen we tout moun rive konn
verite a. 5 Se yon sel Bondye a ki genyen. Se yon sel moun

tou ki mete lézom dako ak Bondye anko, se Jezi, Kris la.
6 Se li menm ki te asepte mouri pou tout moun ka sove. Se
prev sa a Bondye te bay, ¢ le a te rive pou moutre jan li
ta renmen we tout moun sove. 7 Se poutét sa, li voye m'
kom apot pou m' anonse moun ki pa jwif yo nouvel la, pou
m' moutre yo tout bagay, pou yo ka rive gen konfyans nan
Bondye, pou yo ka konnen verite a. Sam'ap di la a, se vre
wi. Mwen p'ap bay manti. 8 Wi, mwen vle pou moun k'ap
viv pou Bondye toupatou yo ka leve men yo anle devan '
pou yo lapriye san yo pa nan fe kolé ni nan chache kont ak
pesonn. Mwen ta renmen tou pou medam yo abiye yon
jan ki korek, tou senp, san fé endesans. Yo pa bezwen nan
fe gwo kwafi, mete gwo bijou 10 ak bel grenn pel ni rad ki
koute che sou yo. 10 Oneman ki bon pou yon fanm ki di
l'ap sévi Bondye se fe sa ki byen. 11 Se pou fanm yo rete
san pale, avek soumisyon, lé y'ap resevwa enstriksyon.
12 Mwen pa bay fanm yo dwa moutre pesonn anyen. Yo pa
gen okenn otorite sou gason. Se pou yo rete byen trankil.
13paske, se Adan Bondye te kreye anvan. Se apre li te fe Ev.
14Se pa t' Adan Satan te twonpe, se fanm lan li te twonpe,
se fanm lan ki te dezobeyi 10d Bondye. 15> Men, yon fanm
va delivre l¢ la fe pitit, si l' kenbe fém nan konfyans li, nan
renmen, nan lavi I'ap mennen apa pou Bondye a, si ' rete

tou senp.

3

1Sase yon pawol ki vre: Siyon moun deye yon pozisyon
pou I' dirije nan legliz, li deye yon bél travay. 2 Pou yon
moun chef nan legliz, se poul' san repwoch. Se poul' gen
yon sel madanm. Se poul' yon nonm serye, ki konn kenbe
tet li an plas, ki gen 10d. Se pou 1' konn resevwa moun
lakay li. Se pou I' konn ki jan pou I' moutre moun verite
a. 3Li pa fet pou I' renmen bwe gwog, ni renmen feé kont.
Okontre, se pou I' gen pasyans ak ke poze. Li pa fet pou
I' renmen lajan. 4 Se pou |' konn mennen kay li byen, fe
timoun li yo obeyi l' ak respe. 5Paske, si yon nonm pa konn
dirije pwop fanmi I', kouman li ka dirije legliz Bondye a?
6 Fok li pa yon nonm ki fek konveti. Si pa sa, logey ka
moute |' nan teét, la tonbe anba men m' kondannasyon ak
Satan. 7 Se pou li gen bon repitasyon devan moun ki pa
nan legliz la, pou yo pa pase l' nan betiz, poul' pa pran nan
pelen Satan. & Konsa tou, se pou moun k'ap ede nan sevis
legliz 1a se moun ki respektab, ki pa gen de pawdl, moun
ki pa bwe twop, ki pa renmen fé lajan mal, ki p'ap kouri
deye lajan. 9 Se pou yo kenbe verite Bondye fé nou konnen
an ak konsyans yo pwop. 1° Se pou nou sonde yo anvan. Si
apre sa, nou pa jwenn anyen pou repwoche yo, yo ka sevi
dyak. 11 Se pou madanm yo moun ki respektab, ki pa nan
tripotaj: se pou yo konn kontwole tet yo, pou yo seryez
nan tout bagay. 12 Yon dyak fet poul' gen yon sel madanm,
se pou I' konn dirije pitit li yo ak tout kay li byen. 13 Paske,
dyak ki fe travay yo byen, y'a rive jwenn yon bon pozisyon
pou tet yo, y'a gen plis konfyans pou yo ka pale verite nou
jwenn nan Jezikri a. 1 M'ap ekri ou let sa a. Men, mwen
gen espwa mwen ka vin we ou anvan lontan. 15 Men, si m'
pran reta, lét sa a va fe ou konnen ki jan pou nou mennen



1 Timote 3:16 5 1 Timote 4:9

tet nou nan fanmi Bondye a, sa vle di nan legliz Bondye
vivan an. Legliz la tankou yon poto k'ap soutni verite a.
16 Tout moun fet pou rekonet jan sekre relijyon nou an se
yo gwo zafe. Li te paret tankou yon moun. Lespri a fé nou
we jan li mache dwat devan Bondye. Epi tout zanj yo te we
1" tou. Se li menm y'ap mache fé konnen nan tout nasyon.
Se nan li moun toupatou mete konfyans yo. Apre sa, yo
resevwa |' nan syel la.

4

1 Lespri Bondye te di sa byen klé: nan denye tan an, gen
moun k'ap lage konfyans yo nan Bondye. Yo pral obeyi
yon bann lespri k'ap bay manti, yo pral swiv yon bann
pawol ki soti nan move lespri yo. 2 Y'ap kite yon bann
moun ipokrit fe yo pedi tet yo ak manti. Konsyans moun
sa yo fini, ou ta di yo boule ak yon fe cho. 3 Y'ap plede
di sa pa bon pou moun marye, gen kalite manje moun pa
gen dwa manje. Men, se Bondye ki kreye manje sa yo pou
moun ki gen konfyans nan li epi ki rive konn verite a ka
manje lé yo fin di Bondye mesi. 4 Tou sa Bondye kreye
bon. Nou pa fét pou nou voye yo jete. Se pou nou asepte
tout bagay san nou pa janm bliye di Bondye mesi. > Se
pawol Bondye a ak lapriye nou fe a k'ap mete yo apa pou
Bondye. © Si ou moutre fre ou yo tout bagay sa yo, ou
va yon bon sevite Jezikri. Wa swen tet ou ak pawol ki
soti nan konfyans Bondye ak nan verite w'ap swiv deja
a. 7 Men, wete lide ou sou istwa san sans ki pa dako ak
konfyans nan Bondye, ak sou radot ki pa merite repete.
Toujou chache mwayen pou ou sévi Bondye pi byen. 8 Si
nan yon sans sa bon pou nou chache fé espd pou kenbe
ko nou anfom, sa pi bon toujou, epi nan tout sans, pou
nou fé jefd nan sevis Bondye a, paske sa ap garanti nou
lavi pou koulye a ak pou tout tan. ° Sa se yon pawol ki

seten, tout moun te dwe asepte I', yo tout te dwe kwe li.
10 Se poutet sa ou we n'ap travay di, n'ap goumen konsa.
Paske, nou mete tout espwa nou nan Bondye vivan an k'ap
sove tout moun, espesyalman moun ki gen konfyans nan
li. 11 Se tout bagay sa yo pou ou moutre moun yo, pou
ou mande yo swiv. 12 Pa kite pesonn pase ou nan betiz
paske ou two jenn. Men, se pou ou tounen yon egzanp
pou moun ki kwe yo, nan jan ou pale, nan jan ou mennen
tet ou, nan jan ou gen renmen, nan jan ou gen konfyans,
nan jan w'ap mennen yon lavi ki dako ak volonte Bondye.
13 Pandan w'ap tann mwen vini an, pa janm sispann li Liv
la pou tout moun. Ankouraje fre yo, moutre yo tout bagay.
14Paneglije kado Lespri Bondye te ba ou le chef reskonsab
yo te mete men sou tet ou, apre pwofet yo te fin pale pou
ou. 15Fe travay sa a ak anpil swen, bay tout tan ou pou
li, pou tout moun ka we jan w'ap fé pwogre. 1¢ Veye sou
konpotman ou, fé atansyon ak pawdl verite w'ap anonse
a. Pa lage travay ou menm. Si ou fé sa konsa, wa sove tet
ou ansanm ak tout moun k'ap koute ou yo.

5

1 Pa fe granmoun gason yo repwoch two di. Pale ak yo
tankou ou ta pale ak papa ou. Aji ak jenn jan yo tankou
si yo te fré ou; 2 ak granmoun fanm yo, tankou si yo te
manman ou; ak jenn fi yo, tankou si yo te se ou, san
okenn move lide. 3 Pran swen veév ki vév tout bon yo.
4 Men, si yon vev gen pitit, osinon pitit pitit, se pou pitit
yo aprann feé tout devwa Bondye mande yo fé pou pwop
fanmi yo anvan. Konsa, y'a fé tou sa yo dwe fé pou papa yo,
manman yo ak granparan yo. Se sa ki pou fé Bondye plezi.
5Yon fanm ki vév tout bon, ki pa gen pesonn pou okipe I',
li mete tout espwa li nan Bondye, 1'ap lapriye tout tan, I'ap
mande ' konkou lajounen kou lannwit. ¢ Men, yon vev ki

lage ko I' nan plezi, se yon vev ki mouri, menm si l' vivan
toujou. 7 Men sa pou ou moutre yo, pou pesonn pa jwenn
okenn repwoch pou fe yo. &Si yon moun pa pran swen
fanmi 1', sitou moun k'ap viv lakay li, li nye konfyans li
nan Bondye, li pi mal pase yon moun ki pa janm kwe nan
Bondye. °Pa mete okenn veév sou lis toutotan li pa gen
swasantan. Epi, se pou ' te marye yon sel fwa. 10 Se pou
tout moun konnen tou sa li te fé ki byen: tankou si li elve
pitit li yo byen, si I' konn resevwa moun byen lakay li, si
I' konn lave pye moun pep Bondye a, si |' ede malere yo,
sil' fe tout lot kalite byen. 11 Men, pa mete okenn veév ki
poko gen laj sa a sou lis. Paske, le anvi a pran yo pou yo
marye, yo vire do bay Kris la. 12Le konsa yo vin anto, paske
yo pa kenbe premye pwomes yo te fe |' la. 13 Apre sa, yo
pran abitid pedi tan yo ap mache pot an pot. Sa ki pi red
anko, yo vin tripot, fouyapot. Y'ap foure bouch yo nan sa
ki pa gade yo. 14 Se poutét sa, mwen ta pito we jenn veév yo
marye pou yo ka gen pitit, pou yo sa okipe kay yo. Konsa,
yo p'ap bay léenmi nou yo chans pale nou mal. 15 Paske,
gen vev ki vire do yo deja, y'ap swiv Satan. 16 Men, si yon
fanm ki gen lafwa gen yon vev nan fanmi l', se pou 1" ede
I', pou 1" pa kite I' sou kont legliz la, pou legliz la ka ede
vev ki nan nesesite tout bon yo. 17 Kanta chef reskonsab
yo k'ap dirije legliz la byen, se pou yo resevwa yon lajan
doub, sitou ansyen k'ap bay tout tan yo pou bay pawol la
ak pou fe enstriksyon moun yo. 18 Se sa ki ekri nan Liv la:
Pa mare bouch bef la le 'ap fé moulen kann lan mache.
Ou anko: Moun ki travay fet pou resevwa lajan travay li.
19 Pa kite pesonn vin pote plent pou yon chef reskonsab,
esepte si moun lan gen de osinon twa temwen ave li. 20 Se
pou ou fé moun ki fe peche yo repwoch devan tout moun.
Konsa, 10t yo va pe. 21 Devan Bondye, devan Jezikri, devan
tout zanj k'ap viv pou Bondye yo, men sa m'ap mande ou:

swiv 10d sa yo san fé ni patipri ni moun pa nan tou sa w'ap
fe. 22 Pa prese mete men sou tét yon moun pou ba 1' yon
chaj nan legliz la. Pa mele nan peche okenn moun. Evite
tou sa ki mal. 23 Ak maladi lestonmak ou a, sispann bwe
dlo selman. Bwe ti diven tou pou ede ou fe dijesyon. 24Gen
moun, anvan menm ou jije yo, ou gen tan we tout peche
yo akle konsa. Gen 16t menm, se lontan apre ou we sa yo fé
ki mal. 25Konsa tou, tout byen yon moun fé gen pou paret
akle, menm sa ou pa we lapoula. Yo pa ka rete kache.

6

1 Tout moun k'ap sevi kou domestik fet pou gen anpil
respe pou met yo. Konsa, pesonn p'ap kapab pale non
Bondye a ni verite n'ap anonse a mal. 2Si yon domestik
ap sevi yon met ki kwe nan Bondye, li pa fet pou ' manke
I' respe sou preteks se yon fre nan lafwa li ye. Okontre, se
le sa a pou |' sevi I' pi byen, paske moun l'ap rann sevis
la se yon moun ki kwe, se yon moun li renmen. Men sa
ou gen pou moutre moun yo. Men sa pou ou preche yo.
3 Si yon moun ap moutre yon lot doktrin ki pa dako ak
pawol verite ki soti nan Jezikri a, ni avek sa relijyon nou
te montre nou an, 4 se yon moun ki gen logey, ki pa konn
anyen. Se tankou yon maladi li genyen pou l'ap diskite
tout tan, pou l'ap fé kont pou nenpot ti mo. Se sa ki
lakoz moun ap fe jalouzi, y'ap fé kont, y'ap pale moun
mal, yo sispeék moun pou anyen. 5 Sa lakoz anpil moun
ki gen lespri yo vire lanve epi ki pa konnen verite a ap fe
yon bann diskisyon ki pa janm fini. Pou yo, sévis Bondye
a tounen yon mwayen pou fe lajan. ¢ Nan yon sans se
vre. Seévis Bondye a se yon gwo richés pou yon moun si
I' kontan ak sa li genyen an. 7 Nou pa t' pote anyen le
nou te vin sou laté. Pa gen anyen nou ka pote ale non
plis 1é n'a kite li. 8 Se sak f&, si nou gen dekwa manje, si

nou gen rad pou mete sou nou, sa dwe kont nou. 2 Men,
moun ki vle vin rich, yo tonbe nan tantasyon. Yo kite yon
bann move lanvi san sans pran yo nan pelen. Se lanvi sa
yo k'ap fé moun pedi tou sa yo genyen, k'ap fini net ak
yo. 10 Paske, renmen lajan fé moun fe tout kalite bagay ki
mal. Gen moun ki sitelman anvi gen lajan, yo pedi chemen
lafwa a net: se pa de ti soufrans ki tonbe sou yo. 1! Men
ou menm ki moun Bondye, evite tout bagay sa yo. Chache
mennen yon lavi ki dwat pou ou ka sévi Bondye nan tou
sa w'ap fe, avek konfyans, avek renmen, avek pasyans ak
dousé. 12 Mennen batay pou lafwa a byen. Kenbe lavi ki
p'ap janm fini an fém. Paske, se Bondye menm ki te rele
ou pou ou te konnen lavi sa a, le ou te byen pale devan yon
bann temwen, pou fe konnen jan ou gen lafwa. 13 Devan
Bondye ki bay tout bagay lavi, devan Jezikri ki te fe yon bel
deklarasyon devan Pons Pilat pou fe we jan li gen lafwa,
men sa m'ap mande ou: 14 Swiv komandman mwen ba ou
a, pa chanje anyen ladan I' pou yo pa jwenn anyen pou
repwoche ou lé Jezikri, Seye nou an, va parét. Le e a
va rive, Bondye va fe nou we I'. Se li menm ki sél otorite,
se pou li sél nou dwe fé lwanj. Li wa tout wa, li chef tout
chef. 16 Se sél moun ki p'ap janm mouri, li rete nan yon
limye kote pesonn pa ka pwoche. Pesonn pa janm we I',
pesonn pa ka we li. Se pou li tout oné ak tout pouvwa pou
tout tan. Amen. 17 Mande moun ki gen anpil byen sou late
a pou yo pa kite 1ogey vire tet yo. Piga yo mete espwa yo
nan riches sa yo ki pa séten. Se pou yo mete espwa yo nan
Bondye ki ban nou tout bagay an kantite pou nou ka gen
jwisans yo. 18 Mande yo pou yo fé anpil byen, pou yo ka
rich devan Bondye. Piga yo chich. Se pou yo toujou pare
pou separe sa yo genyen an ak 1ot. 19 Konsa, y'a anpile
yon bon trezo byen solid pou pita, y'a resevwa lavi tout
bon an. 20 Timote monche, veye byen sou sa yo te renmet

ou a. Pa pedi tan ou nan diskou san sans ki pa dako ak
verite a, ni nan diskisyon pou bagay anpil moun pran pou
konesans. 2! Gen moun ki konprann yo gen konesans sa a.
Ale we ato! Se kite yo kite chemen lafwa a. Benediksyon
Bondye pou ou.

